
Hua An cadang beli syarikat teknologi terke
Tarikh kemaskini: 03/12/2019

KUALA LUMPUR, 3 Dis - Sino Hua An International Bhd (Hua An) bercadang untuk membeli syarikat teknologi
terkemuka, TouchPoint Group (TP Group), pada RM72 juta.

Dalam kenyataan hari ini, Hua An berkata dengan pembelian itu, ia akan memiliki 100 peratus TP Group, yang
terdiri daripada TouchPoint International Sdn Bhd dan Wavetree PLT.

“Dengan pembelian ini, Hua An kini turut merangkumi penyelesaian transformasi perniagaan digital sebagai
sebahagian portfolionya, selaras dengan visi menjadi pemboleh transformasi digital di Malaysia," menurutnya.

la berkata TP Group merupakan peneraju dalam bidang penyelesaian transformasi perniagaan digital di Malaysia
selain menyediakan platform yang membolehkan perubahan bagi ekonomi digital.

Pengerusi Eksekutif Hua An, Tunku Naquiyuddin Ibni Almarhum Tuanku Ja'afar berkata kepakaran dan
pengetahuan baharu kepada syarikat akan dibawa menerusi pembelian itu.

“Berasaskan kemajuan dalam teknologi digital dan perkembangan kecerdasan buatan yang lebih sofistikated,
yang mengganggu perniagaan konvensional seluruh dunia, ini merupakan antara industri yang paling pesat
berkembang,” menurutnya.

